
IT’EST  
de Elio Sau 

Notte de ierru e de istrachia.  
Ifadende unu sonnu bisonzosu,  
unu tronu, a manera, arrispundia’  
a lampu istragu e margiatzosu.  
 
A timone de una barca, tottinduna,  
t’agattas cumannant’in mes’’e mare,  
t’oldinzas e t’auras bona fortuna  
e de aer forz’e gana de remare.  
 
Mare de gosos, prendas e dolores  
ue ogn’omine est solu un abbizu,  
ue paghe e amore faghen disizu,  
mare de gherras chenza inzidores.  
 
e t’ispantas po donzi noa aurora,  
de cuadros onnia borta diferentes  
pintaos de anneos o ridentes,  
t’avisan ca ses abbizu ancora.  
 
Chelos de ispramu, nottes fadadas,  
soles e isteddos e imensidades,  
bentos chi pintan fadaos chentales,  
e terras e abbas illacanadas.  
 
 
Nues chi su sole fatuvatu acua’,  
biancas, nieddas, grogas, fue-fue,  
torran e de nou n’isparin, a ue?  
cun is astros giogan a mamacùa.  
 
Unu raiu ‘e sole chi t’ischidat  
ponet fine a tottu cuss’acisu.  
Ma sa vida est unu bellu isu  
o de isos bisonzosa est sa vida?  

 
Nella vita – dice il poeta – può accadere che: “a timone de una barca tott’in d-una/ t’agattas 
cumannant’in mesu mare…” a navigare in un mare di gioie e di dolori, che come sempre si 
alternano. O forse tutto questo è solo un sogno dal quale ci risveglierà un raggio di sole.  
 


